
UGT DESTACA OS RESULTADOS EXCEPCIONAIS DO EMPREGO,
POLA REFORMA LABORAL

O Sindicato pide dar continuidade ds politicas de proteccién de dereitos e abordar na préxima lexislatura a
reforma das causas e o custo do despedimento

Redaccion.- O Servizo Publico de
Emprego (SEPE) publicou este mérco-
res os datos de paro rexistrado corres-
pondentes ao mes de xullo, reflectindo
un novo aumento do emprego de 10.898
persoas afiliadas a Seguridade Social.
Desta forma, a afiliacion volve situarse
en maximos, cunha cifra media de
1.078.128 en xullo, 19.935 persoas afi-
liadas mais que hai un ano. Pola sua
banda, o desemprego volve descender
por quinto mes consecutivo, reducin-
dose en 1.579 persoas paradas e con-
tabilizando un total de 127.445, o dato
mais baixo desde 1996.

Estas cifras Unense asi as rexistra-
das na ultima EPA, con 925.700 per-
soas asalariadas, e demostran que a
economia atépase nun dos seus mello-
res momentos en canto a creacién de
emprego. Ademais, o mais relevante
desta dinamica é que a expansién do
emprego esta a realizarse, grazas a re-
forma laboral de 2021, a través do em-
prego de calidade: a temporalidade na
afiliacion continua rexistrando minimos
historicos, mentres que o contrato inde-
finido, que antes era practicamente re-
sidual, pasou a ser unha das principais
modalidades de contratacién nas em-
presas.

Por iso, para UGT-Galicia, os resul-
tados que esta a obter a reforma laboral
son excepcionais. Antes de que entrase
en vigor, a temporalidade achegabase
ao 25%, mentres que agora, dezanove
meses despois, o emprego temporal
asentouse ao redor do 15%. Uns datos
moi positivos, que estan a permitir que
se cumpra con fartura o que era o prin-
cipal obxectivo da reforma, acabar coa
excesiva temporalidade do mercado la-
boral, e que estan a ter unha repercu-
sion directa na calidade de vida das per-
soas traballadoras, que por fin deixaron
de lado a precariedade e inestabilidade
laboral propias do emprego temporal.

De feito, asi o reflicte a evolucion
das estatisticas de contratacién, nas que

€ posible observar o gran peso que foi
adquirindo a contratacién indefinida, pa-
sando neste tempo do 9% a case 0 30%
do total de contratos asinados. En con-
xunto, os contratos indefinidos ascen-
den este mes a 22.567. Unhas cifras
que, a fin e ao cabo, traducense en mi-
les de persoas traballadoras que agora,
grazas a reforma laboral, poden gozar
da tranquilidade e seguridade necesa-
rias para realizar satisfactoriamente os
seus proxectos de vida, sen a inquietude
propia de non saber se seran ou non re-
novados tras acabar os seus contratos
temporais.

Por tanto, para UGT-Galicia, non hai
dubida de que a reforma laboral supuxo
un antes e un despois no modo de en-
tender as relacions laborais no noso
pais, deixando ao carén a crenza de
que a unica maneira de crecer € a traves
de precarizacion das condiciéns labo-
rais dos traballadores e traballadoras. E
a mellor proba diso é o dinamismo e a
solidez que esta a mostrar a economia
espafiola neste contexto internacional
tan dificil, crecendo por encima dos seus
socios europeos e mantendo baixo con-
trol os niveis de inflacion. Por iso, agora
mais que nunca, € o momento de dar
continuidade a todas esas politicas en
materia laboral que profundan na pro-
teccion de dereitos da clase traballadora

e que quedaron no tinteiro da anterior le-
Xxislatura. Entre elas, a necesaria re-
forma das causas e o custo do despedi-
mento, de forma que este recupere o
efecto disuasorio e de reparacion do
dano que nunca debeu de perder.

Radiografia desemprego en
Galicia

Concretando os datos que se fixeron
publicos esta semana, en Galicia o des-
emprego baixou en 1.579 persoas con
respecto ao mes anterior (1,2%) e no
Estado esta cifra baixou un 0,4%. No
ano tamén se rexistrou unha contrac-
cion do desemprego, baixando en
12.405 persoas, un 8,9% menos.

Asi, o numero total de desemprega-
dos situase en 127.445 persoas, a cifra
mais baixa nun mes da serie histérica,
dende 1996.

Por idades, entre os menores de 25
anos, o desemprego baixou nun 1,77%,
unha evolucion mais acusada que no
conxunto de idades, o que indica unha
mellora de expectativas, e baixou no
ano nun 10,20%.

Por sexos, o paro cae en ambos ca-
sos, entre as mulleres nun 0,42% e nun

2,37% entre os homes. No ano tamén
baixou en ambos casos, 0 10,20% entre
os homes e 0 7,921% entre as mulleres.
Ainda asi, en termos estruturais, as mu-
lleres seguen a representar 0 59,41% do
total do desemprego en Galicia. O paro
afecta a un total de 75.713 mulleres,
fronte a 51.732 homes.

En canto aos sectores, dase unha
baixada do paro en todos. Asi, baixou un
3,84% no primario; un 2,55% na indus-
tria; 0 2,28% na construcion; un 1,20%
no colectivo sen emprego anterior; e nun
0,81% nos servizos. No ano sucede o
mesmo, baixa en todos, salvo no colec-
tivo de sen emprego anterior. Baixa un
15,56% no primario; o 12,1% na indus-
tria; 0 10,91% na construcion; e 0 9% no
sector servizos; no colectivo de sen em-

prego anterior, pola contra, sube un
1,14%, o que poderia vir dado polo feito
de que as persoas que antes estaban
desmotivadas vexan agora mellores ex-
pectativas.

Territorialmente, cae o desemprego
no mes en todas as provincias, nun
0,53% en Lugo; o 1,48% en Pontevedra;
0 1,13% na Corufia; e 0 1,23% en Ou-
rense. No ano baixa en todas as provin-
cias, en Lugo nun 10,10%; 9,04% en
Pontevedra; 8,09% na Corufia; e o
9,96% en Ourense.

O dato de contratacién indefinida é
do 29,73%, ainda por abaixo do resto do
Estado onde é do 39,6%. Realizaronse
en xullo un total de 75.906 contratos en
Galicia, menos que no ano anterior pero

de moita mais calidade.

Por sectores, destacan as porcenta-
xes de contratacion indefinida na cons-
trucioén, do 67,88%, e do 49,47%, no pri-
mario. Tamén foron elevadas, ainda que
non tanto, nos servizos, do 28,29%, e na
industria, do 22,89%.

En canto & taxa de cobertura, esta si-
tuase no 65,19%, con 76.573 persoas
beneficiarias. Deste total, 38.541 perci-
ben subsidio e a renda activa de inser-
cion, 4.596, ambas importes asisten-
ciais, e tan s6 33.436 prestacions
contributivas, 0 43,7% do total.

Aafiliacion & Seguridade Social situase
en 1.078.128 de media mensual, medrando
un 1,02% no mes e un 1,88% no ano.

SINDICAL

Redaccién.- Esta semana Xunta
e deputacions asinaron un protocolo
de colaboracién coa finalidade de es-
tablecer un marco de dialogo e cola-
boracion en aras de normalizar o fun-
cionamento dos catro consorcios
provinciais de bombeiros. Despois de
ter asinado este texto, convocaron
aos representantes sindicais e pedi-
ronselles que o ratificasen coa con-
seguinte desconvocatoria de folga.

A isto, a representacion sindical,
UGT, CCOO, CIG, SIGBGAL, CSIF
e USO, responderon que estas non
eran as formas, por non telos convo-
cado antes para a elaboracién con-
xunta do protocolo, entre as tres par-
tes. Polo que, polo momento,
descartase a desconvocatoria da
folga indefinida que esta operativa
dende o 15 de xufio e que consiste
en non facer horas féra do calendario
ordinario, o que esta a levar, ante as
carencias de persoal, a ter que pe-
char nalguns momentos centros de
traballo.

A parte sindical toma a decision
de redactar un documento de ache-
gas ao devantido protocolo para in-
tentar chegar a un acordo pero, en
ningun momento, asinar un protocolo
imposto e redactado s6 polas admi-
nistraciéns.

Dende UGT Servizos Publicos
faise fincapé en que calquer acordo
deberia pasar por aplicar a fixeza en
base & sentenza do TS; unificar os

CONTINUAN EN FOLGA OS BOMBEIROS COMARCAIS

Insisten en demandar un convenio autonémico que sexa asinado antes de rematar o ano

convenios en cada provincia e apli-
car as mellores condicidons existen-
tes; comprometerse a iniciar a nego-
ciacion do convenio colectivo
rexistrado pola parte sindical o 13 de
xullo a partires do 1 de setembro de
2023 ata o 30 de outubro, co fin de
homoxeneizar as condicions laborais
do persoal dos catro consorcios pro-
vinciais; iniciar simultaneamente a
tramitacion das RPT; e s6, despois
da sinatura do acordo do convenio
colectivo, procederase a desconvo-
catoria de folga.

De todos os xeitos, calquera
acordo ou sinatura quedara a expen-
sas de ser aprobado en asemblea de
traballadores.

En relacion a pretension das ad-
ministraciéns de que o acordo auto-

AMOSAN O SEU MALESTAR POLO PROTOCOLO ASINADO POLA XUNTA E DEPUTACIONS SEN CONTAR COA PARTE

némico sexa para outubro de 2024,
Alvaro Negreira (UGT), presidente do
Comité de Lugo, apunta que, ainda
que a intencién pode ser boa, os pra-
zos afastanse demasiado e, ade-
mais, cun condicionante, o mais pro-
bable é que haxa un periodo
electoral por medio, as eleccions au-
tonémicas. E por elo que os sindi-
catos apostan por telo asinado antes
de rematar o 2023 porque os traba-
Iladores e traballadoras levan xa de-
masiado tempo pelexando polos
seus dereitos e non se pode agardar
por un horizonte de mais dun ano.

Lembrar que a folga indefinida,
que afecta a uns 500 bombeiros de
25 parques comarcais, consiste en
limitarse a traballar cada un dos
efectivos na sua quenda, sen cubrir
outras demandas.

UGT INSTA A QUE NAS EMPRESAS SE RESPECTE O DEREITO A DESCONEXION
DIXITAL

Redaccién.- O sindicato, que ela-
borou un diptico informativo sobre a
materia, lembra que é imprescindible
que as persoas traballadoras, tamén
nos meses de veran, poidan desco-
nectar do traballo.

UGT lembra que son moitas as
empresas que implementaron o tele-
traballo como nova forma de organi-
zacion do traballo e a utilizacion de
dispositivos electrénicos na contorna
laboral. Por iso, o sindicato vén de-
nunciando que a conectividade non
debe ser, en ningun caso, sindénimo
de “dispoiiibilidade permanente” cara
as necesidades da empresa. A co-
nectividade constante (atender o te-
Iéfono ou a mensaxeria, revisar o co-
rreo electrénico ou acceder a redes
sociais da empresa etc.)/ etc.) difi-
culta a desconexion mental e a ne-
cesaria recuperacion fisica e psi-
quica das persoas traballadoras.

Ademais, esta disponibilidade
permanente conleva riscos psicoso-
ciais e incrementa os niveis de es-
trés. Desde a Unién Xeral de Traba-
lladoras e Traballadores Iémbrase
que xa nos atopamos patoloxias
como o “tecnoestrés laboral” ou a
“nomofobia” e outras adicciéns deri-
vadas do uso continuado e non ra-
cionalizado das novas tecnoloxias.

E frecuente recibir comunicaciéns
da empresa durante os tempos de des-
canso, provocando a mencionada hi-
perconectividade e a dispofibilidade
constante, isto sumado a falta de poli-
ticas empresariais para a correcta xes-
tién do uso de dispositivos electroni-
cos, como smartphones ou tablets,
producen estrés e fatiga entre os tra-
balladores e as traballadoras.

Cabe lembrar que todas as per-
soas traballadoras tefien dereito a
desconexién dixital, incluidos todas
aquelas que traballan a distancia, se-
gundo se recolle no artigo 88 da Lei
Organica 3/2018, do 5 de decembro
e no artigo 18 da Lei 10/2021, do 9
de xullo, de traballo a distancia e que
as empresas deben garantir, por
tanto, esta desconexién durante os
tempos de descanso, incluidas, ob-
viamente, as vacacioéns estivais.

Urxe implementar de forma
real e efectiva a normativa
laboral

Desde o sindicato, e ante os nu-
merosos incumprimentos da norma-
tiva laboral vixente, reivindicase a
necesidade dunha nova normativa
que prohiba as empresas comuni-
carse cos seus traballadores e tra-
balladoras durante o seu periodo de

descanso. Ademais, é importante in-
cluir o dereito & desconexién na Lei
de Prevencion de Riscos Laborais,
como un dereito mais das persoas
traballadoras, asi como tamén esta-
blecer un réxime sancionador.

UGT considera importante, ta-
meén, incluir o chamado “Burn out” ou
sindrome do traballador queimado,
producido por un estrés croénico e
que xa incluiu a Organizacion Mun-
dial da Saude (OMS) na Clasificacion
Internacional de Enfermidades, asi
como as patoloxias derivadas dos
riscos psicosociais no Cadro de En-
fermidades Profesionais espafiol. E
importante seguir reivindicando a re-
vision do devandito cadro, no que a
dia de hoxe non se recofiece nin-
gunha enfermidade orixinada polos
riscos psicosociais, ainda sendo in-
cluidos os trastornos mentais e do
comportamento, na Lista de Enfermi-
dades Profesionais de 2010 da OIT.

Ademais, débese sinalar que, a tra-
vés dos convenios ou acordos colecti-
vos, é posible establecer os medios e
formas para garantir o dereito & des-
conexion dixital. UGT ten dispofibles
clausulas sobre desconexion dixital
adaptables a cada empresa ou sector
que poden utilizarse para a negocia-
cién de convenios ou acordos colecti-
VOS.

O TRABALLO A TEMPO PARCIAL NON ELIXIDO, SEGUE DISCRIMINANDO AS

MULLERES

UGT pide seguir avanzando cara a dignificacién da economia das mulleres traballadoras, introducindo medidas
correctoras na utilizacion do traballo a tempo parcial

Redaccién.- Os ultimos datos da
EPA cofiecidos, correspondentes ao se-
gundo trimestre de 2023, publicada polo
Instituto Nacional de Estatistica, reflicten
que se alcanzou o maior nimero de mu-
lleres ocupadas da nosa historia,
9.799.600 mulleres, cun emprego remu-
nerado, que representa unha porcentaxe
do 46,54% sobre o total das persoas ocu-
padas. Evidénciase tamén unha redu-
cion da porcentaxe de desemprego das
mulleres, situandose no 13,16%, con
todo, segue sendo moi superior a cifra do
10,19% de desemprego dos homes. A
EPA tamén reflicte, en cambio, que na
serie historica a taxa de paro de mulleres
¢ tres puntos superior ao 10,35 % do se-
gundo trimestre de 2007, feito que de-
mostra que ainda queda moito traballo
por facer.

Cabe remarcar que para as mulleres
traballadoras ou que queren traballar, é
dicir, 0 54,29% das mulleres, estes datos

tampouco son de celebracion. En todo
iso, € importante, constatar que para
unha de cada catro mulleres a sua Unica
forma de insercion laboral é o traballo a
tempo parcial. De feito, mais de 2 milléns
de mulleres estaban a traballar a tempo
parcial durante o segundo trimestre de
2023, e delas, a metade, un milléon de
mulleres, quererian traballar a xornada
completa, pero non se lles ofrece esta
modalidade de xornada. Os contratos a
tempo parcial concéntranse nas traballa-
doras do fogar, as actividades adminis-
trativas, e o comercio principalmente. Tra-
ballos escasamente valorados e, en
consecuencia, pouco remunerados.

O traballo a tempo parcial supén
unha discriminacion cara as mulleres, asi
o recofieceron en 2019 o Tribunal Euro-
peo de Xustiza (TJUE) e o Tribunal Cons-
titucional (TC). Os contratos a tempo par-
cial vulneran o principio de igualdade
entre traballadores a tempo completo e a

tempo parcial, e son discriminatorios de
forma indirecta por razén de sexo, dado
que as persoas traballadoras a tempo
parcial son maioritariamente mulleres.

A pesar dos avances do ultimo ano
froito do dialogo social en canto & su-
bida do SMI, que se situou en 1.080 eu-
ros brutos en catorce pagas, e dos avan-
ces en canto & reducién da brecha de
xénero nas pensions, e na proteccion so-
cial das persoas traballadoras a tempo
parcial, desde UGT esiximos seguir pro-
fundando na introducion de melloras
nesta modalidade de xornada, por exem-
plo, introducir unha porcentaxe de ele-
vacion a alza do SMI para aquelas per-
soas con contrato a tempo parcial.

Desde UGT sabemos que para se-
guir reducindo a brecha salarial e de xé-
nero, é imprescindible tomar medidas de
calado que permitan mellorar a vida das
mulleres traballadoras.

UGT CONSIDERA IMPRESCINDIBLE INTENSIFICAR A LOITA CONTRA A TRATA
E A EXPLOTACION LABORAL

Redaccién.- Con motivo da con-
memoracion do Dia Mundial contra a
trata de seres humanos, a Unién Xe-
ral de Traballadoras e Traballadores
quere lembrar que, segundo datos
da OIT, no ano 2021, mais de 27°6
milléns de persoas no mundo atopa-
banse en situacion de traballo for-
zo0so. Delas 11°8 milléns eran nenos
e nenas. O sindicato tamén pide mo-
dificar a normativa de estranxeiria
para que as vitimas de explotacion
laboral e de explotacién sexual te-
filan a mesma proteccién que as viti-
mas de trata.

A OIT sinala que entre os anos
2016 e 2021, as cifras do traballo for-
Z0sO incrementaronse en mais de
2’7 milléns de persoas e que son as
persoas migrantes as que en maior
proporcion son vitimas desta viola-
cion dos dereitos humanos.

No 2022, 229 vitimas de trata

Segundo os datos do Ministerio
de Interior, no ano 2022 identifica-
ronse en Espafa un total de 229 vi-
timas de trata, delas, 89 foron viti-

mas de trata laboral, as que hai que
engadir 516 vitimas de explotacion
laboral. Neste sentido, o Consello de
Europa no seu terceiro informe sobre
Espaia en materia de trata de seres
humanos recomenda ao Goberno
que intensifique os esforzos para
previr e combater a trata con fins de
explotacién laboral, entre outras me-
didas, reformando a lexislacion, para

acabar coas lagoas que limitan o
axuizamento de casos de trata labo-
ral. O Anteproxecto de Lei Organica
integral contra a trata e a explota-
cion de seres humanos, agora deca-
ido polo fin da lexislatura, ia resolver
en parte a deficiente regulacion mo-
dificando o Codigo penal para tipifi-
car os delitos de traballo forzoso,
servidume e escravitude.

